
«Құдайдан сұраңдар, сонда ол сендерге (мұқтаждарыңды) береді; іздеңдер, сонда табасыңдар; есікті қағыңдар, сонда ол сендерге ашылады."
(Матай 7:7)

	Ховард Рутлидж, Вьетнамда жараланған кезде, ол жиырма жылда бірінші рет мінажат ете бастады. Маған сеніңіз, қайтадан мінажат ету үшін, оған тағы да жиырма жыл қажет болмады. Ол күнделікті мінажат ете бастады. Кейінірек, ауыр сынақтарға тап болғанда, ол былай деп жазды: «Адам аштықтан өліп бара жатқан кезде, ол үшін тіпті бір тәрелке шіріген қырыққабат - бұл Құдайдың сыйы. Мен тұтқындауда отырған кезде, тамақтанар алдында әрдайым алғыс айтып, мінажат ететінмін».
	Иса, қалай мінажат етуді сұраған шәкірттеріне, басқа нәрселермен қатар, «күнделікті нанымыз» үшін де мінажат ету керек екендігін айтты.
	Құдай, біздің күнделікті қажеттіліктеріміз сияқты, дүниелік мәселелерге шынымен мән бере ме? Көптеген адамдардың өмірінде, нан мен күріштен басқа құнды ештеңе жоқ. Осы әлемдегі көптеген адамдар аштық алдында, сол үшін оларға күнделікті нан немесе бір кесе күріш қажет. Күнделікті нанымыз үшін мінажат еткенде, Құдай, біздің ең маңызды қажеттіліктерімізбен – тамақпен, киетін киімімізбен, тұратын баспанамызбен қамтамассыз етеді. Шәкірттеріне осылай мінажат етуді үйрете отырып, Көктегі Әкеміз біздің өміріздегі қажеттіліктерімізге немқұрайлы қарамайтынын және бізге шынымен қамқор екенін түсінгенімізді қалады. «Егер Құдай соншалықты қамқор болса, онда неге Ол бізге қажет нәрсемізді бірден бермейді?» деген сұрақ туындау мүмкін. Жақсы сұрақ! Біздің мінажат етуге мұқтаж болуымыздың себебі – сол мінажаттың жауабы бізге Құдайдың жомарт қолынан келгенін түсінуіміз үшін. Иса шәкірттеріне осы мінажатты айтпас бұрын, ол былай деді: «Себебі көктегі Әкелерің өздерің сұрамай тұрып-ақ, сендерге не керек екенін біледі.» (Матай 6:8), ал басқа бір рет, ол былай деді: «Енді сұраңдар да алыңдар! Сонда шексіз қуанышқа кенелесіңдер.» (Жохан 16:24) 
	Аумин!
